
Efni: Deiliskipulag Svínhagi 2, Rangárþing ytra 

Rangárþing ytra hefur, með erindi dags. 16. júlí 2026, sent Húsnæðis-, mannvirkja- og 
skipulagsstofnun (HMS) ofangreint deiliskipulag til yfirferðar samkvæmt 1. mgr. 42. gr. 
skipulagslaga og var málsmeðferð skv. 41. gr. laganna.  Athugasemdafresti lauk 1. júlí 2026. 
Engar athugasemdir bárust frá almenningi á kynningartímanum en umsagnir bárust frá 
opinberum umsagnaraðilum. Deiliskipulagið var samþykkt í sveitarstjórn, þann 15. júlí 
2026.

Deiliskipulagið tekur til lóðar Svínhaga 2, um 1,3 ha að stærð. Heimiluð verður uppbygging 
parhúss á allt að tveimur hæðum auk frístundahúss/gestahúss, einnig á allt að tveimur 
hæðum. 

Deiliskipulagið er sett fram á uppdrætti í mkv. 1:1000, dags. 5. maí 2026. 

HMS hefur yfirfarið framlögð gögn og gerir athugasemd við að sveitarstjórn birti 
auglýsingu um samþykkt deiliskipulagsins í B-deild Stjórnartíðinda vegna ósamræmis við 
stefnu gildandi aðalskipulags. Fram kemur að lóðin sé á landbúnaðarsvæði en samkvæmt 
aðalskipulagi er heimilt að reisa íbúðarhús m/bílskúr, gestahús auk skemmu/geymslu á 
lóðum allt að 3 ha að stærð. Því er hvorki gert ráð fyrir parhúsi né frístundahúsi á slíkum 
lóðum.  

Auk þess bendir HMS á eftirfarandi atriði:

 Að mati HMS þarf að skýra samhengi landnotkunar á svæðinu við aðalskipulag og 
hvort umrædd lóð sé innan skilgreindrar frístundabyggðar F52, sem er á þessum 
slóðum og tekur til allt að þriggja lóða. 

 Sýna þarf fram á að staðsetning og afmörkun byggingarreita sé í samræmi við 
ákvæði gr. 5.3.2.14 í skipulagsreglugerð um lágmarksfjarlægð mannvirkja frá 
vötnum, ám og sjó. Málsetja skal þessar fjarlægðir á uppdrætti.

 Gera skal grein fyrir mannvirkjum sem fyrir eru á skipulagssvæðinu, notkun þeirra 
og nýtingu, tilgreina ef þau eiga að víkja, annars setja skilmála um viðhald eða 
breytingar á þeim ef við á

 Skipulagssvæðið þarf að taka til aðkomuvegarins og taka þarf afstöðu til umsagnar 
Vegagerðar dags. 5. maí 2026.

 Leggja þarf fram stafræn gögn fyrir deiliskipulagið.

HMS minnir á að sveitarstjórn skal taka athugasemdir HMS til umræðu skv. 1. mgr. 42. gr. 
skipulagslaga. 

